
Munkwa munene oku barhumisi ba Yezu na Ekleziya
bakolaga na C.D.P.C.L. Bukavu, bulya omu EBIBLIYA NTAGATIFU,
Verbum Bible, Kinshasa 1992, rhuddémire binwa binji bya mashi.

AMARUBA GAYANDIKIRAGWA ABEMEZI BOSH!

Enshokolezi
Amaruba gayandikiragwa abemézi boshi gali nda: maguma ga Mutagatifu Yakobo, abirhi ga Mutagatifu
Petro, asharhu ga Mutagatifu Yowane, na maguma ga Mutagatifu Yuda.
Gaderhwa «katolika», kuleka aga kabiri n'aga kasharhu ga Yowane, ago maruba garhumiragwa
abemézi b'Ekleziya nyiniji.

Amaruba ga Mutagatifu Yakobo

Gayandikagwa na Yakobo, mwene wabo Yezu (Mt 13,35; Mk 6,3). Ali mudadhwa mukulu w'e
Yeruzalemu, afira obuyemére omu mwaka gwa 62. Amaruba gage agarhumiraga abakristu b'omu
Bayahudi bali bashandabine omu igulu, hofi h'omwaka gwa 60. Rhulagirire oku bushinganyanya burhenga
emwa Nnamahanga lyo rhukolésa obuyemére bwirhu bubonekere omu bijiro binja. Rhuyake akabdlo oku
bakenyi, rhucihangane okurhandila enflizi n'abakana. Rhuyake ebyaha by'olulimi, rhube bashinganyanya,
rhuyake n'amagene g'en‘igulu. Ensiku ziyiruka, abagalire oku babo bacifinja owafire.

Amaruba marhanzi ga Mutagatifu Petro

Gayandikagwa n‘'omurhambo w'Entumwa erhi ali e Babiloni, yo e Roma, hofi h‘'omwéka gwa 63 erhi
ogwa 64. Obulangalire burhumire abakristu bacishinga ciru bakagera omu mbaka. Ebi abalébi baderhaga
rhwabishobwire. Rhugwasirwe rhucihangane okuzigirana. Rhumanye oku rhwe lubaga Iwishogwa muli
Kristu, rhumanyage okulama bwinja ekarhi k'abapagani, rhukenge abakulu b'ecihugo; abashizi bayumve
bannawébo. Abashamuka bakenge obuhya n'‘obuzigire bulumire omu cinyabuguma. Amango g'amalibuko,
rhusimike rhunalole olwiganyo Iwa Kristu wafaga aj'iyigiriza omu irimbo n'erhi aflka abwéarhala ekulyo
kw'lshe. Omu kukenga amababale ga Kristu rhucihangane okuyaka ebyéaha. Kristu ye Lungere mukulu, co
cirhumire balungere omu Ekleziya bakwéanine bamulolerekwo olwiganyo. Mpu abemézi boshi bakakenga
abagula. Abacirhohya bo bashobdla engalo za Nnamahanga.

Amaruba ga kabiri ga Mutagatifu Petro

Gayandikagwa enyuma ly'amarhanzi ga Petro. Wabona muganda muguma wa Petro wagayandikaga.
Abakristu bashobwire obwdrhere bw'okuba bana ba Nndmahanga banashublzibwa omu cinyabuguma
c'abemézi . Ngasi muguma acihangane okuydka abigiriza b'obunywesi. Ababi b&hanwe ci abinja
bahdbwe oluhembo.

Amaruba ga Mutagatifu Yowane oku gali asharhu

Gayandikagwa n'Entumwa Yowane, ye wanayandikaga ecitabu ca kani c'Emyanzi y'Akalembe n'
ec'Amafulllo. Agayandikaga erhi akola mushosi, hofi h‘omwéka gwa 98. Amaruba marhanzi galimwo
binwa bisharhu binene. 1.0kugenda omu bumoleke kugwérhe njira ini : okuyéka ecéha, okukulikira
amarhegeko bwenéne ery'obuzigire, okurhahira omurhima oku by'en'igulu, okucilanga oku bashombanyi
ba Kristu. 2. Okulama nka bana ba Nnadmahanga, nakwo kuli kuyaka ecéha, kukulikira amarhegeko
bwenéne ery'obuzigire, n'okucilanga oku bashombanyi ba Kristu. 3. Iriba ly'Obuzigire n'Obuyemére ali
Nyamuzinda yéne bulya ye warhanzirirhuzigira omu kucijira muntu kw'Omugala. Ntakwo rhwakazigira
Nyamuzinda buzira kuzigira bene wirhu. Obuyemére bwarhengaga kuli Mugala wa Nyamuzinda
wahamirize omu mishi n'omu muko. Ye warhuhire MOka. Omu kuyeméra Mugala wa Nyamuzinda
rhuhabwa obuzine. Omwemézi akaz'isengerera abanya-byaha. Omu maruba ga kabiri, mpu rhulame omu
buzigire; banarhuhire hange oku bashombanyi ba Kristu bo bakanywesi. Omu maruba ga kasharhu
Yowane akunga Gayo warhabalaga ebigolo biyaliza Emyanwi y'Akalembe, alongdzize Diyotrefi wabulaga
okuyankirira abaja-bugo, ci ali akunga Demetriyo olanzire obuyemére.



Amaruba ga Mutagatifu Yuda

Gayandikagwa na Yuda, mwene wabo Yakobo (Yd 1), nkaba naye mwene wabo Nyakasane (Mt 13,35),
omu myaka ya 70-80. Aga maruba gayandikagwa okubwira abakristu bacilange oku bigiriza b'obunywesi;
ahdnyire abakristu bazigirane banagwasanye omu buyemére.



AMARUBA GA MUTAGATIFU YAKOBO

Omusingo

! Yakobo, mwambali wa Nnamahanga n'‘owa Nyakasane Yesu Kristu, ahanyire omusingo oku milala
ikurni n'ibiri eshandabine® omu igulu!

Oku omukristu akwanine okuyorha omu marhagulo

. 2Omu marhangulo ga ngasi lubero gammuyishira, mukacishinga, bene wirhu, ®bulya murhahabiri oku
amarhangulo g'obuyemére bwinyu kulerha galerha obuzibu bw'okulembera amalibuko. * Ci obwo buzibu
bw'okulembera amalibuko bukole ebijiro nkana, lyo muba bantu bashinganine na biména, abarhabuziri
cici.

Okushenga n'obulangélire

® Obuzire obushinganyanya muli mwe, abushenge Nnamahanga, oshobdza boshi burhagera na buzira
karhinda; abuhabwa. ®Ci kwénene ashenge n'obuyemére, buzira kurhindira ciru ehitya; bulya orhindira
kwo ali nka kula omuvumba w'omu nyanja guhisibwa n'okuhékwa eyi n'eyi n'empdsi. "Omuntu wa bene
oyo arhalangaliraga mpu ankashobbla akantu emwa Nyakasane: 8eri nderhera-habiri, nzunguzi omu
majira gayo goshi.

Kurhi omugale ayish'iherérekera

®Mwene wirhu oli mukenyi acishingire obukuze bwage, 10 n‘omugale naye asime obwirhohye bwage,
bulya kwo ayish'ikenyuka nka muligi gwa bwaso. |zuba likashoshoka, lingjire ecidurhudurhu, libabule
olubala; obwéaso bw'emburho burhoge, ohabe aha obudukuliza bwabwo bwamaja. Ntyo kwo n'abagale
baherérekere omu njira zabo.

Amashumi

12Iragi lydge omuntu olembera amarhangulo! Bulya erhi aba amagahima, anayish’ihdbwa ishungwe
ly'obuzine Nyamuzmda alaganyagya abamuzigira. “>Ntaye obage ali omu mashumi akaderha mpu
Nyamuzinda omushumisire; bulya Nyamuzinda arhankashumikwa mabi, naye arhanashumika ndi. “ei
ngasi muguma ashumikwa n'amiru gage mabi yéne; go gamukulula ganamugwase. > N'erhi omuntu aba
amayeméra ago miru mabi, lyo gaburha ecaha, naco ecdha nka camayds'ijirwa, canaburha olufu.
® Mumanye mwankahabuka, bene wirhu bazigirwa. " Ngasi ngalo nyinja na ngasi nshokano nkana
bihubuka enyanya, birhenga emwa Nn'obulangashane, orhahinduka n'orhayishi cihoho ca muhindulo,
®yene walonzagya okurhuburha omu luderho Iwage Iw'okuli, mpu rhube rhwe murhondérero
gw'ebiremwa byage.

Okurhumikira Nndmahanga kw'okunali

' Murhahabiri aho, bene wirhu bazigirwa: ngasi muntu akabangaduka omu kuyumvirhiza, ci arhabaga
wa kuderha duba, orhanabaga wa kukunira duba . “°Bulya obukunizi bw'omuntu burhajira omukolo
gw'obushinganyanya bwa Nnamahanga . ** Kuziga mukwébe kuli ngasi byoshi byankamuhemula na ngasi
bisigaliza by'obubi, munayankirire n‘'obwirhohye akanwa ka Nyamuzinda karhwéragwa omu mirhima yinyu
mpu kammucize . *Mube ba kujira akanwa ka Nna&mahanga, ci arhali ba kuyumvirhiza kwbne,
murhag'icirheba mwéne! 23 Bulya oyumvirhiza akanwa ka Nnémahanga arhanakajire, kwo ali ak'omuntu
wasinza obusu bwage omu cilolero mpu alole iranga aburhanagwa. **Erhi aba amacihenga, agende; ho
n‘aho anayibagira kurhi anali. *Ci ociséza okumanya irhegeko liména, lirya irhegeko lijira abantu
bantagengwa, akanalisérakwo, arhdbe wa kuyumva n'okuyibagira, ci wa kujira, oyo ye wabone iragi omu
kushimba irhegeko. **Erhi omuntu ankaderha mpu ali mwinja omu idini lyage, ci akaba arhish'ishuba
olulimi lw&ge , na ntyo acirhebe yéne, idini ly'oyo muntu liri lya busha.

" dini licire lirhanalikwo ibala omu masu ga Larha Nyamuzinda, muliyumvagye: okukarhanddla enfuzi
n'abakana omu malibuko gabo, n'okucilanga buzira izabyo en’igulu.

1.1 : Abakristu b'omu Bayahudi bali bashandabine omu igulu.

Okukenga abakenyi

!Bene wirhu, irhondo mumanye mwankahira akab6lo omu buyemére bwa Yezu Kristu, Nnawirhu
wirenge. “Erhi mwakaba mutamire omu ndéko, hakayisha omuntu oyambirhe engolo yamasholo
n‘omushangi mwinjinja , hayishage obwo n‘omukenyi oyambirhe obwikunje, ®n'erhi mwankahindamuka,
musinze olya oyambirhe omushangi gwalangashana, mumubwire, erhi: Entebi eyi otamalage, waliha!»
naye olya mukenyi mumubwire, erhi: «Wehe oyimange' halal», nisi, erhi: «Otamale aha citumbi
c'amagulugu géani;» *k'erhi nta kabolo mujijire obwo, ka n'erhi murhacijiziri batwi b'emanjaa b'enkengero
mbi?

® Leki mmubwire, bene wirhu bazigirwa! Ka Nyamuzinda arhacishogaga abakenyi b'en'igulu mpu babe
bahirhi omu buyemére, banabe mimo y'Obwami alaganyagya abamuzigira? 6 Ninyu mudwirhe mwakabéla
abakenyi! Ka barhali bagale bammushoshdba? K'arhali bo bammuhéka e kagombe? "Karhali bo
badwirhe balogorhera Izino linja mugashaniza? ®Mukashimba lirya irhegeko ly'oku bwami liri omu
Mandiko lidesire, mpu: Okazigira owinyu nk'oku ocizigira wene, erhi mujizire bwinja; °ci mukajira akabdlo,
erhi caha mujizire, n'Irhegeko lyanammukaga nka bagoma.

' Omuntu oshimba Amarhegeko goshi, erhi ankavunamwo cinwa ciguma céne, erhi goshi agomire.
1 Bulya owaderhaga, mpu: Orhahira okahusha, ye wanashibig'iderha, mpu: . Orhahira okanigana . Ntyo,
ciru wankaba orhahushiri, okanigana, erhi wanavunyire Irhegeko lyoshi. 2 Enderho zinyu n'ebijiro binyu
bibe nk'eby'abantu bayishi'itwirwa olubanja n'irhegeko lirhuma abantu baba ntagengwa. 13 Bulya olubanja
lurhababalira orhaba lukogo; ci olukogo kulimba lulimbira olubanja.

Obuyemére omu bijiro bubonekera

Y Cici bikwanine omuntu, bene wirhu, erhi ankaderha mpu agwérhe obuyemére, nka nta bijiro binja
ajira? K'obuyemére bwankamuciza? % Erhi mwene wirhu nisi erhi mwali wirhu bankabula eci bayambala
erhi eci bashéga, 16muguma muli mwe aje aho, ababwire, erhi: «Gendagi n'omurhdla , mukallke |,
munayigurhe», ci arhacibahe eci omubiri gwabo gulagirirekwo, kamalo kaci ebybla byankalerha? 7 Kwo
obuyemére nabwo buli ntyo: nka burhagweérhi bijiro binja erhi kufa bufire Iwoshi.

8 Ciru hanajira owaderha, erhi: W'oyo ogwérhe obuyemére, nani ngwérhe ebijiro binja! Obwo buyemére
bwéwe burhagwérhi bijiro binja, obunyéreke, niehe nakuyéreka obuyemére bwani omu bijiro byani!
19 Oyemire oku Nyamuzinda ali muguma ye ne . Kuti kwinja! Abashetani nabo banakuyemére, na musisi
bageramwo. *°K'olonzize okumanya, eci cingolongola, oku obuyemére buzira bijiro binja kugumba
bugumba? ! Ka birhali bijiro byarhumaga larha Abrahamu ayéra, erhi ahana omugala lzaki nterekéro oku
lasho? **K'orhabwini obwo oku obuyemére bwali bulungine n'ebijiro byage, n'oku bijiro byarhumire
obuyemére bwage buba bwimana! 23 Ntyo eci cinwa c¢' Amandiko cayunjula, ecidesire mpu: «Abrahamu
a)/emire Nnamahanga, n'okwo kwarhuma aba mushinganyanya, anayirikwa murhonyi wa Nyamuzinda».
**Mubwinage oku bijiro birhuma omuntu ayéra, ci arhali buyemére bwone. > Rahabu naye kwo na kwo,
olya mukazi mugonyi. Ka birhali bijiro byarhumire ayéra, erhi ayankirira abalanglza, anabageza, omu
yindi njira? %% Nka kula omubiri gurhalimwo mdka guba gufire, kwo n'obuyemére burhagwérhi bijiro buba
citu.

Ebyaha by'olulimmi

! Bene wirhu, mumanye muli mwe murhabaga banji balonza okuba bayigiriza; mumanyire oku olubanja
Iwirhu Iwayish'iba ludarhi kulusha.  Bulya rhweshi rhweshi rhunahabuke kanji. Akaba hali orhafumwa omu
blnwa oyo muntu erhi acibérire mulume mwimana, owankahash'irhegeka omubiri gwage gwoshi.

® Rhukashwéka akanwa k'eciterusi nti lyo cirhuyumva, citerusi coshi rhuba rhushwésire. *Kandi mulole
amarho g'enkuge; ciru gankaluga, ciru gankahunyangwa n'empdsi ndarhi, kurharuma garhahékwa
n‘engasi ntyanguli emunda omwérekeza alonzize. °Olulimi nalwo kwo na kuguma. Ciba cirumbu
cityanguh ci lwanacikungira bintu binji. Obunyi bw'enkunyankunye burhayibuza okuydca omuzirhu
munene! ° Olulimi nalwo guba muliro, eba nshobdko y'obubi. Olulimi luba aha kagarhi k'emishaya yirhu,
luyahukiza omubiri gwoshi, lunahire engulum|ra omu buzine bwirhu bw'en'igulu, nk'oku Iwdne lugulumira
n‘omuliro gw'omu nyenga y'omuliro. Ebyerubala bya ngasi lubero n'ebinyunyi, enjoka n'ebiyandala oku
idaho, n'ensimba z'omu nyanja, byoshi byoshi bwenge bwa muntu bubirhegeka bwo bwanayérhaga
bubirhegeka. 8Ci olutimi, nta muntu ciru n‘omuguma wankahash'ilurhegeka: luba cihisi cirhadékerera;
luyunjwire bwoge bulimwo oluful. ° Lwo rhugashénizamwo Nya-kasane na Larha, lwo rhunahehéreramwo
abantu balemagwa oku nshusho ya NyamuzmdaI °0Omu kanwa kaguma munarhenge obwanga
n‘omukago! Mashi bene wirhu, okwo kurhakwanini. " Kiriba linahululemwo amishi minja n'‘amalulu omu
muloko muguma? '2Bene wirhu k'omulehe gw'omutini gwankayanakwo amalehe g'omuzabibu? N'amishi
g'omu nyanja nago garhankaba minja nk'ag'omu iriba.

Obushinganyanya bwinja n'obub?

¥ Ndi muli mwe oli mushinganyanya na mwenge? Ayérekane n'olugendo Iwage Iwinja oku ebijiro byage
biri bya butlidu n'obushinganyanya. **Ci mukaba ba mUJlna n‘'obumvu omu murhima, mukanaba ba
nnongwe, murhacicikungaga; murhananywerheraga okuli. Obushlnganyanya bwa bene obwo arhali
enyanya buhubuka; ci buli bw'en'igutu, buli bwa ngeso mbi, buli bwa kuli shetani, bulya aha obumvu
n‘ennongwe bifulukira harhabula kavulindi n'ebi-ndi bibi bya ngasi lubero. 17 Obushinyanya bw'enyanya
bwbhe, burhanzi buba bucése kandi buba bwa murhula buba bwa lukogo, butlla, buyunjwire bwonjo
n‘emburho ny|nja burhajira kabblo, burhanalyaliha. 8 Emburho y'obushi-nganya erhabibwa aharhali
murh(la, erhanakwénana abarhali ba murhdla .

®3.17 : Emburho nyinja byo bijiro binja.

Okuyérha bwinja

! Ngahi ebirha n'entambala birhenga muli mwe K'arhali omu miru ginyu mabi gakatula entambala omu
birumbu binyu? ?Erhi mucifinja akantu murhagweérhi, munajekwo mukola mwaniga. Mukayagalwa n'ehi
murhankabona, munatule entambala mulwe amatumu. Murhajira bici bulya murhahdna bici. *Mukah(na
murhah&bwa, bulya munahiine kubi, mpu mubone ebi mwagula amasima mabf. ‘Ezi ndyalya, ka kuhaba
muhabire oku okuyinjibana igulu kuli kushombana na Nndmahanga? Kwo kuderha oku owalonza okuba
mwira Wigulu anacijire mushombanyi wa Nyamuzinda. °Ka mwehe mumanyire mpu Amandiko busha
gaderhire, mpu: «Omdka arhuhiragamwo, Nyamuzinda aguzigira n'obuyagalwa?» ®Kwo kunarhuma
arhugabira enshokano elushire. Amandiko kwo kadesire mpu®: Abacibonyi Nyamuzinda kucika abacika, ci
abirhohye bo ashobbza engalo yage. ! Kuziga lero mukayumva Nndmahanga; mulwise shetani, mwabona
oku ammuyakira kuli. 8Yegeri Nyamuzinda, naye ammuyegerera. Kalabi enfune zinyu, mwe banya-byéaha;
cési emirhima yinyu, ezi nderherahabiri.. ° Mulakire ebyaha binyu, mujire emishibo, munabande enddlu.
Amasheka ginyu gashube mirenge, n'amasima ginyu gahinduke mishibo. 10 Mucirhohye embere za
Nyakasane, naye ammukuza. " Muleke okukaz'iderhana kubi, bene wirhu. Oderhera mwene wabo kubf,
nisi erhi omu-twira olubanja, erhi Irhegeko aderhire kubfi, erhi lyo anatwirire olubanja. N'erhi wankatwira
Irhegeko olubanja, obwo erhi orhaciri mushimbulizi w'lrhegeko, ci erhi okola mutwi w'olubanja walyo.
12 Omurhegesi n'omutwi w'emanja ali muguma dolodolo, ye gwérhe obuhashe bw'okuciza n'okuyirha.
Nawe oligi ndi mpu wacihambira okutwira owinyu olubanja?.

Abahirhi bacimanye, bacikeke!

¥ Yumvagyi ninyu we banakulalira, mpu: «Ene erhi irhondo rhwaja muli cishagala cilebe, rhwaytsamwo
omwaka, rhwarhimbdla rhunayunguke». **K'erhi mumanyirage obwo kurhi irhondo mwaba? Obuzine
bwinyu buli cici? Muli mugi gubonekana hisanzi hitya, okuhandi guhirigirhe. 15 Kumanya murhankaderha
erhikwo, mpu: «Nyakasane akalonza, rhwéaba rhucirimwo omdka, rhujire kantu kalebe na kalebe». %ci
mwehe, banyanduma, mudwirhe mwacikungira obucibone bwinyu! Ngasi bukuze bwa bene obwo buli
bubf. Ntyo, omanyire aminja ankajira, akanabula bwagajira, erhi caha ajizire.

4.6 : Mig 3, 34; Ayu 40, 12

1 Oku bwinyu ninyu mwe bagale! Mulake, munabande enddll kuli kabuti-ndi wammuyishira! 2 Obuhirhi
bwinyu bwabozire, n'emyambalo yinyu yalundirwe n'enshwa. °®Amasholo ginyu n'ensaranga zinyu
byalibirwe n'engisha , n'engisha z&byo zo zayishimmuyagiriza zinasirize emibiri yinyu nka kula omuliro
gujira. Neci, mwamanyir'ibika erhi mubika omu nsiku nzinda! * Ka murhabwini oku oluhembo mwayimaga
abakozi baséarllaga amashwa ginyu ludwirhe lwabanda end(lu n'oku emirenge y'abo baséarizi yahisire
omu marhwiri ga Nyakasane Nyamuzinda w'emirhwe? 5En‘igulu mwarhogwire mwanacisimisa,
mwayigusize amiru ginyu nk'oku lusiku Iw'okuhuma omu mwamba. 6Mwayélgiriza omushinganyanya
mwanamuyirha; arhaderhaga mpu acifingira .

Amahano mazinda.

7MucThangé\ne okulembera amalibuko, bene wirhu, kuhika Nyakasane ayishe. Ka murhabona oku
omuhinzi, erhi alinda emburho akoyeraga y'omu kwéage, anahulike, alinge enkuba y'omuhanglko n'eya
lukanga enie. ® Mucthumbire ninyu; muséze emirhima omu nda, bulya Nyakasane ali hofi ayishe.
9Murhakag'ibérana burhe, bene wirhu, murhag'itwirwa oluganja. Omutwi w'emanja oyu wammuhika aha
luso! *° Bene wirhu, mulolere oku balébi baderhaga oku izino lya Nyakasane; mushimbe olwiganyo lwabo
omu kucthangana n'omu kulembera amalibuko. ' Neci, kuderha rhubaderha bany'iragi. Balya
bacikanyakanyize. Mwayumvirhe bakunga oku Ayubu acihanganaga, mwana-bona oluhembo Nyakasane
amuhire®. Bulya Nyakasane aba wa lukogo na wa bwonjo bunji®.

'2 Cibwenéne, bene wirhu, mumanye mwankakacigasha: arhali oku izino ly'amalunga, erhi ly‘igulu, nisi
erhi oku yindi ndahiro. «Neci» winyu abe «neci», na «nanga» winyu abe «nanga» lyo murhayish'iyaga
omu lubanja. ** Erhi hankaba oli omu malibuko muli mwe, ashenge. N'oshagalusire, ayibe ennanga.

“Erhi hankajira owalwala muli mwe, anahamagale abadahwa b'Ekleziya, bamusengerere,
banamush'ige amavurha oku izino lya Nyakasane. *> Omusengero gw'obuyemére gwanafumya omulwala;
Nyakasane anamuyinamula, n'‘akaba -ajizire ebyaha, anabik(lirwa. 16 Kuziga mukafuldlirana ebyaha
binyu, munakasengererana, lyo mufuma. Omusengero gw'omushinganyanya washenga n‘'omurhima
gwage gwoshi gujira buhashe buniji. 1 Eliya ali muntu akirhu; ashenga n'omurhima gwége mpu enkuba
erhaniaga, n'enkuba yajira myaka isharhu na myezi ndarhu erhaboneka omu igulu. ! Ashub'ija aho,
ashenga, lero enkuba yarhenga e malunga, n‘'obudaka bwayéra emburho. ¥ Bene wirhu, erhi muli mwe
hankajira owahabuka, arhenge omu njira y'okuli, n‘owundi amugalule, *° owahabila omunya-byaha,
amurhenze omu njira ali ahabukiremwo, amaye oku obuzine bwage abucizize oluft, n'oku &babalirwa
byaha mwandu.

95,11 : Ayu 21-22; 42, 10-17.
®5.11 : Lul 102 (103), 8.

